	
	
	



ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ՓԵՏՐՎԱՐԻ 11-Ի N 154-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/05.1/184-2025
25.02.2025

	· Վերնագրում «ՓՈՓՈԽՈՒԹՅՈՒՆ» բառը փոխարինել «ՓՈՓՈԽՈՒԹՅՈՒՆՆԵՐ» բառով:
	
	
	Չի ընդունվել՝ հաշվի առնելով իրավակիրառ պրակտիկայում նման կարգավորումները:

	· Հավելվածի 2-րդ կետում «հանրակրթական հիմնական ընդհանուր կրթության հիմքի վրա նախնական մասնագիտական (արհեստագործական) կամ միջին մասնագիտական ուսումնական հաստատությունում (այսուհետ՝ ՆՄՄԿ)» բառերը փոխարինել «հանրակրթական հիմնական կրթության հիմքով արհեստագործական կամ միջին մասնագիտական կրթական ծրագիր իրականացնող ուսումնական հաստատություններում» բառերով:

	
	Ընդունվել է:

	· Հավելվածի 3-րդ կետի 3-րդ ենթակետում «անավարտ թողած» բառերը փոխարինել «ընդհատած» բառով:

	
	Ընդունվել է:

	· [bookmark: _Hlk191056334]Հավելվածի 6-րդ կետի առաջին պարբերությունում «համար» և «ՆՄՄԿ-ից» բառերից հետո լրացնել «,» կետադրական նշանը, ««Կրթական տեխնոլոգիաների ազգային կենտրոն» ՊՈԱԿ-ի (այսուհետ՝ ԿՏԱԿ)» բառերը փոխարինել «ԿՏԱԿ-ի» բառով:

	
	Ընդունվել է:

	· Հավելվածի 6-րդ կետի 1-ին ենթակետից «Կրթության, գիտության, մշակույթի և սպորտի» բառերը հանել, 4-րդ ենթակետում «Հանրապետոևթյան» բառն ուղղել:

	
	Ընդունվել է:

	· Հավելվածի 14-րդ կետում «դպրոցներում» բառը փոխարինել «հաստատություններում» բառով:

	
	Ընդունվել է:

	· Հավելվածի 14-րդ և 15-րդ կետերում «մյուս» բառերը փոխարինել «Հայաստանի Հանրապետության» բառերով:

	
	Ընդունվել է:

	· Հավելվածի 15-րդ կետում «մարզպետերի» բառը փոխարինել «մարզպետների» բառով, նույն կետից «Կրթության, գիտության, մշակույթի և սպորտի» բառերը հանել:

	
	Ընդունվել է:

	· Հավելվածի 16-րդ կետում «հաշվետվությանի» բառն ուղղել:

	
	Ընդունվել է:

	· Նախագծի տարբեր կետերում նշված «անձի», «անձինք», «անձանց» և «սովորողի», «սովորողները», «սովորողներին» բառերը փոխարինել համապատասխանաբար «երեխայի», «երեխաները», «երեխաների» բառերով՝ ըստ անհրաժեշտության:

	
	Ընդունվել է:

	· Նախագծի համապատասխան կետերում «ՆՄՄԿ» բառը փոխարինել «ՄՈՒՀ» բառով։

	
	 Չի ընդունվել է: «ՆՄՄԿ» բառը փոխարինվել է «ՄԿՈՒ» բառով։


	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/7405-2025
05.03.2025

	1. Նախագծի 1-ին կետով առաջարկվում է սահմանել պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաների բացահայտման և ուղղորդման կարգը՝ համաձայն հավելվածի։ Նախագծի 2-րդ կետով առաջարկվում է Հայաստանի Հանրապետության կառավարության 2021 թվականի փետրվարի 11-ի «Պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաների բացահայտման և ուղղորդման կարգը սահմանելու մասին» N 154-Ն որոշման հավելվածը շարադրել նոր խմբագրությամբ՝ համաձայն հավելվածի: 
Հաշվի առնելով այն հանգամանքը, որ պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաների բացահայտման և ուղղորդման կարգը սահմանված է Հայաստանի Հանրապետության կառավարության 2021 թվականի փետրվարի 11-ի  N 154-Ն որոշման հավելվածով, իսկ Նախագծով 154-Ն որոշման հավելվածը շարադրվում է նոր խմբագրությամբ՝ առաջարկում ենք Նախագծի 1-ին կետը հանել։

	
	Չի ընդունվել այն տրամաբանությամբ, որ 
Նախագծի 1-ին կետով առաջարկվում է սահմանել պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաների բացահայտման և ուղղորդման կարգը՝ հաշվի առնելով «Հանրակրթության մասին» օրենքի վերջին փոփոխությամբ ամրագրված՝ 29-րդ հոդվածի 1-ին մասի 18.1-ին կետի կարգավորմամբ լիազորող նորմի առկայությունը, իսկ Նախագծի 2-րդ կետով առաջարկվում է Հայաստանի Հանրապետության կառավարության 2021 թվականի փետրվարի 11-ի «Պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաների բացահայտման և ուղղորդման կարգը սահմանելու մասին» N 154-Ն որոշման հավելվածը շարադրել նոր խմբագրությամբ՝ համաձայն հավելվածի: 


	                ՀՀ Սյունիքի մարզի Կապան համայնք

	
	

	ՀՀ կառավարության 2021 թվականի փետրվարի 11-ի «Պարտադիր կրթությունից դուրս մնացած երեխաների բացահայտման և ուղղորդման կարգը սահմանելու մասին» թիվ 154-Ն որոշման և՛ գործող տարբերակով, և՛ առաջարկվող փոփոխությունների տարբերակով և՛ խնամակալության և հոգաբարձության մարմինները, և՛ ՀՀ մարզպետների աշխատակազմերը «Կրթական տեխնոլոգիաների ազգային կենտրոն» ՊՈԱԿ-ի կողմից ստանում են համապատասխան հաշիվներ և պարտադիր կրթությունից դուրս մնացած և դուրս մնալու ռիսկում գտնվող սովորողների վերաբերյալ հաստատված հայտերը հասանելի են դառնում նրանց՝  ի թիվս այլ շահագրգիռ և պատասխանատու մարմինների։ Նախագծի 11-րդ կետի համաձայն «դեպքը վարող ԽՀՄ-ն  ունեցած տեղեկատվության հիման վրա նշումներ է կատարում դեպքի մանրամասների  վերաբերյալ», ինչը ենթադրում է, որ յուրաքանչյուր դեպքի վերաբերյալ ԽՀՄ-ի կողմից կատարված աշխատանքների և ձեռնարկված միջոցառումների վերաբերյալ մանրամասն տեղեկատվությունը էլեկտրոնային հարթակում հասանելի կլինի բոլոր շահագրգիռ կողմերին, այդ թվում՝ ՀՀ մարզպետների աշխատակազմերին։ Նշվածի համատեքստում գտնում ենք, որ նախագծի 14-րդ, 15-րդ  և 16-րդ կետերի դրույթները /ձեռնարկված միջոցառումների վերաբերյալ ամենամսյա և կիսամյակային հաշվետվությունների կազմումը և ներկայացումը/  լրացուցիչ և անիմաստ ծանրաբեռնվածություն են նախատեսում ԽՀ մարմինների համար, ուստի առաջարկում ենք դրանք հանել նախագծից։
Նախագծի մնացած դրույթների վերաբերյալ առաջարկություններ և դիտողություններ չունենք։ 

	
	Չի ընդունվել, քանի որ նախագծի 4-րդ և 7-րդ կետերում հստակ սահմանվել է , որ պատասխանատու և շահագրգիռ յուրաքանչյուր մարմնի՝ էլեկտրոնային ենթահամակարգում հասանելիություն է տրված բացառապես իր լիազորությունների շրջանակում: 

	ՀՀ ներքին գործերի նախարարություն
	
	43/6/50706-25
28.02.2025

	Նախագծի հավելվածի 4-րդ կետով նախատեսված գործողությունները կատարելու և հարցվող տեղեկատվությունը տրամադրելու համար անհրաժեշտ է ՀՀ ներքին գործերի նախարարության միգրացիայի և քաղաքացիության ծառայությանը տրամադրել ինքնաշխատ հարցումներ իրականացնելու գործիքակազմ՝ փոխգործելիության հարթակի միջոցով։ Անհրաժեշտ է նաև հստակեցնել հայտնաբերված տվյալները ՀՀ կրթության, գիտության, մշակույթի և սպորտի նախարարությանը տրամադրելու ձևաչափը և ձևը, մասնավորապես, տվյալների կազմը և առցանց API-ով փոխանցման կարգը։
Միաժամանակ, առաջարկվում է նախագծի հավելվածի 6-րդ կետի 4-րդ ենթակետում «Հայաստանի Հանրապետության ոստիկանությանը՝ ի դեմս Ներքին գործերի նախարարության» բառերը փոխարինել «Հայաստանի Հանրապետության ներքին գործերի նախարարության ոստիկանությանը» բառերով, իսկ 11-րդ կետում՝ «ՀՀ ոստիկանությանը» բառերը փոխարինել «ՀՀ ներքին գործերի նախարարության ոստիկանությանը» բառերով։


	
	
Ընդունվել է: Անհրաժեշտ հասանելիությունը կտրամադրվի ՀՀ ներքին գործերի նախարարության միգրացիայի և քաղաքացիության ծառայությանը՝ համապատասխան գործիքակազմի առկայության դեպքում:






Ընդունվել է, խմբագրվել է:

	ՀՀ աշխատանքի և սոցիալական հարցերի նախարարություն
	
	ՆՄ/ԳԽ-2/6114-2025
07.03.2025

	«Հայաստանի Հանրապետության կառավարության 2021 թվականի փետրվարի     11-ի N 154-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ ներկայացվում է հետևյալը․
1. Նախագծի հավելվածի 11-րդ կետում՝ առաջարկվում է․
1) «դեպքը վարող» բառերը փոխարինել «դեպքի հետ աշխատող» բառերով․

	
	




Չի ընդունվել՝ հաշվի առնելով իրավակիրառ պրակտիկայում ընդունված «դեպքի վարում», «դեպքի վարման շրջանակ» և նմանատիպ այլ ձևակերպումների առկայությունը: Այստեղ խոսքը «Սոցիալական աջակցության մասին» օրենքով սահմանված «սոցիալական դեպքի վարում» հասկացության մասին չէ, այլ ուղղակի դեպքի:

	2) «Հայտնաբերելու դեպքում, եթե պարզվում է, որ անձի բացակայությունների պատճառը սոցիալական կարիքներով է պայմանավորված, դիմում է ներկայացնում Միասնական սոցիալական ծառայությանը՝ անձի սոցիալական կարիքները հոգալու համար:» նախադասությունը առաջարկվում է շարադրել հետևյալ խմբագրությամբ՝
«Դեպքի հետ աշխատող ԽՀՄ-ն յուրաքանչյուր դեպքում, եթե հայտնաբերում է, որ երեխան և (կամ) ընտանիքն ունեն տարբեր սոցիալական կարիքներ, ապա դեպքի մասին երկու աշխատանքային օրվա ընթացքում տեղեկացնում է Միասնական սոցիալական ծառայության համապատասխան տարածքային կենտրոն՝ անձի (ընտանիքի) սոցիալական կարիքների գնահատման և կարիքներին համարժեք սոցիալական ծառայությունների տրամադրման գործընթացի համակարգման համար սոցիալական դեպքի վարման առաջարկով։ Սոցիալական դեպքի վարումն իրականացվում է «Սոցիալական աջակցության մասին» օրենքով և այլ իրավական ակտերով սահմանված կարգով ու դեպքերում։ Սոցիալական դեպքի վարման շրջանակում դեպքի հետ աշխատող ԽՀՄ-ն հանդիսանում է աջակցող ցանցի անդամ։»․

	
	Ընդունվել է մասնակի, խմբագրվել է:

	2. Հավելվածի 16-րդ կետից պարզ չէ, թե նկարագրողական հաշվետվության տեսաներածված տարբերակի մուտագրումը «Պարտադիր կրթությունից դուրս մնացած և պարտադիր կրթությունից դուրս մնալու ռիսկում գտնվող երեխաների բացահայտման» էլեկտրոնային համակարգ պարտադիր է, թե ոչ․ առաջարկվում է հստակեցնել «հնարավոր է մուտքագրել» արտահայտությունը:

	
	Ընդունվել է, խմբագրվել է:

	3. Նախագծի հավելվածի 4-րդ և 5-րդ կետերում սահմանված դրույթներով տեղեկատվական համակարգերի (ԲՊՌ, ՍԷԿՏ) հետ համադրումը կատարվում է տարին երկու անգամ, ուստի համադրման միջանկյալ ժամանակահատվածում բաց է մնում պարտադիր կրթությունից դուրս մնացած կամ պարտադիր կրթությունից դուրս մնալու ռիսկում գտնվող անձանց մասին տեղեկատվությունը, ըստ այդմ՝ առաջարկվում է համադրումներն իրականացնել եռամսյակը մեկ անգամ,

	
	Չի ընդունվել. ներկայում ՍԷԿՏ-ի հետ տվյալների համադրման ժամկետների փոփոխություն չի նախատեսվում:

	4. Նախագծի հավելվածի 6-րդ կետում ««Կրթական տեխնոլոգիաների ազգային կենտրոն» ՊՈԱԿ-ի (այսուհետ՝ ԿՏԱԿ)» բառերը փոխարինել «ԿՏԱԿ-ի» բառով, հաշվի առնելով, որ Նախագծի հավելվածի 4-րդ կետում արդեն նշվել է վերը նշված հասկացության հապավումը, 

	
	Ընդունվել է, խմբագրվել է:

	[bookmark: _Hlk192150032]5.  առաջարկվում է վերանայել Նախագծի հավելվածի 3-րդ կետի 2-րդ ենթակետում և 9-րդ կետում նշված դրույթները, քանի որ 3-րդ կետի 2-րդ ենթակետում արդեն իսկ նշվում է ՆՄՄԿ-ի կողմից էլեկտրոնային ենթահամակարգում հայտի ստեղծման մասին հրամանի ընդունման օրը, 

	
	Չի ընդունվել, որովհետև խոսքը վերաբերում է հստակ դեպքերին, որոնք պետք է սահմանված լինեն՝ տարընթերցումից խուսափելու նպատակով:

	Երևանի քաղաքապետարան
	
	01/26145-25
12.03.2025

	Ի պատասխան Ձեր՝ 2025 թվականի փետրվարի 21-ի թիվ 01/09.1/5062-2025 գրության՝ ներկայացված «Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ նաև՝ Նախագիծ) վերաբերյալ հայտնում ենք հետևյալը.
	1. Նախագծին կից ներկայացված հավելվածի 3-րդ կետի 2-րդ ենթակետում նշվում է, որ նույն ենթակետում նշված դեպքերում հայտը ստեղծում է հաստատությունը՝ «Պարտադիր կրթությունից դուրս մնացած և պարտադիր կրթությունից դուրս մնալու ռիսկում գտնվող երեխաների բացահայտման» էլեկտրոնային ենթահամակարգում՝ նշելով պատճառը:
	Նույն հավելվածի 9-րդ կետում նշվում է, որ նույն կարգի 3-րդ կետի 1-ին և 2-րդ ենթակետերով սահմանված դեպքերում ինքնաշխատ եղանակով ստեղծվում է նախնական հայտ: Հաստատության, ՆՄՄԿ-ի տնօրենը նախնական հայտի ձևավորման պահից սկսած՝ մեկ աշխատանքային օրվա ընթացքում հաստատում կամ փակում է նախնական հայտը՝ նշելով հաստատման կամ փակման պատճառները՝ սովորողի ծնողի (օրինական ներկայացուցչի) թղթային կամ էլեկտրոնային եղանակով ներկայացրած գրավոր բացատրագրի հիման վրա։ Անձի` հաստատություն կամ ՆՄՄԿ հաճախելը վերսկսելու օրվան հաջորդող աշխատանքային օրը հայտը ստեղծող մարմինը փակում է տվյալ հայտը։ Նախնական հայտը հաստատելուց հետո այն հասանելի է դառնում երեխայի բնակության վայրի ԽՀՄ-ին։
	Նույն հավելվածի 12-րդ կետի համաձայն՝ Նույն կարգի 2-րդ կետով և 3-րդ կետի 2-րդ և 3-րդ ենթակետերով սահմանված դեպքերում ինքնաշխատ եղանակով ստեղծվում է հայտ, որը հասանելի է տարածքային ԽՀՄ-ին։ Տվյալ դեպքերում հայտերի ստեղծող է համարվում տարածքային ԽՀՄ-ն։
	Նկատի ունենալով նշվածը՝ հայտնում ենք, որ Նախագծին կից ներկայացված հավելվածի 3-րդ կետի 2-րդ ենթակետում, 9-րդ և 12-րդ կետերում նախատեսված կարգավորումները լրացուցիչ քննարկման կարիք ունեն:

	
	Ընդունվել է: Խմբագրվել է:

	2. Հաշվի առնելով այն հանգամանքը, որ խնամակալության և հոգաբարձության յուրաքանչյուր մարմին զբաղվում է տվյալ վարչական շրջանում բնակվող երեխաների /անձանց/ իրավունքների և օրինական շահերի պաշտպանությամբ՝ հայտնում ենք, որ հայտը հաստատելու ընթացքում ուսումնական հաստատության կողմից անհրաժեշտ է համակարգում կցել երեխայի և նրա ընտանիքի անդամների վերաբերյալ տեղեկանք, քանի որ Երևան քաղաքում առկա են բազմաթիվ դեպքեր, երբ երեխան բնակվում է մի վարչական շրջանում, սակայն ուսումնական հաստատություն հաճախում է այլ վարչական շրջանում:

	
	Ընդունվել է ի գիտություն:

	3. Հավելվածի 13-րդ կետով նախատեսվում է, որ հաստատությունից, ՆՄՄԿ-ից արտերկիր մեկնելու նպատակով սովորողին ազատելու վերաբերյալ սովորողի ծնողի (օրինական ներկայացուցչի) դիմումի առկայության դեպքում, երբ երեխայի բնակության վայրի ԽՀՄ-ն հսկողության արդյունքում բացահայտում է երեխայի՝ արտերկիր չմեկնելու վերաբերյալ փաստը, ձեռնարկում է նույն կարգով սահմանված գործողություններ՝ սովորողի պարտադիր կրթության շարունակականությունն ապահովելու նպատակով: Նույն կարգի 3-րդ կետի 3-րդ ենթակետով սահմանված դեպքում բացված հայտը ԽՀՄ-ի կողմից փակվում է, եթե հաստատվում է անձի՝ Հայաստանի Հանրապետությունից դուրս լինելը։ 
	Այս առումով հայտնում ենք, որ հավելվածի 13-րդ կետում հստակեցման կարիք ունի այն հարցը, թե երեխայի բնակության վայրի խնամակալության և հոգաբարձության մարմնի կողմից իրականացվող ինչ հսկողության մասին է խոսքը՝ նկատի ունենալով այն հանգամանքը, որ խնամակալության և հոգաբարձության մարմինը նույն կետում նշված հանգամանքների պարզմանն ուղղված /սահմանը հատելու և արտերկիր մեկնած լինելու/չլինելու վերաբերյալ/ վերահսկողական լիազորություններ չունի:
	Միևնույն ժամանակ, հայտնում ենք, որ Նախագիծը քննարկվել է Երևան քաղաքի վարչական շրջանների ղեկավարների աշխատակազմերում, որի արդյունքում ներկայացվել են մի շարք աշխատանքային խնդիրներ, ուստի բարձրացված հարցերը քննարկելու և խնամակալության և հոգաբարձության մարմինների գործառույթների արդյունավետ իրականացումը ապահովելու նպատակով առաջարկվում է կազմակերպել շահագրգիռ մարմինների հետ համատեղ քննարկում:

	
	Այս դեպքում խոսքը վերահսկողական գործառույթներին չի վերաբերում, այլ զուտ կրում է տեղեկատվության ստացման գործառույթ՝ տունայցի միջոցով:

	Կրթության տեսչական մարմին
	
	01/06/283-2025
19.03.2025

	1. նախաբանում`
1) ««Հանրակրթության մասին» օրենքի 29-րդ հոդվածի 1-ին մասի 18.1-ին կետով և» բառերը հանել․

	
	Ընդունվել է:

	2) «հոդվածների 1-ին մասերով» բառերը փոխարինել «հոդվածներով» բառով՝ հաշվի առնելով այն հանգամանքը, որ որոշման փոփոխությունը կատարվում է ղեկավարվելով նաև վկայակոչված հոդվածների այլ մասերով․

	
	Ընդունվել է:

	2. 1-ին կետը հանել՝ հաշվի առնելով այն հանգամանքը, որ Նախագծով նախատեսվում է Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարել, բացի այդ, անհրաժեշտ է ըստ այդմ համապատասխանեցնել համարակալումը․

	
	Ընդունվել է:

	3. ամբողջ տեքստում «ՄԿՈՒ» հապավումները փոխարինել «ՄՈՒՀ» հապավումներով՝ համապատասխան հոլովաձևերով․

	
	Ընդունվել է:

	
4. նոր խմբագրությամբ շարադրվող հավելվածի՝
1) 2-րդ կետի 2-րդ ենթակետում՝
ա․ «հանրակրթական» բառից առաջ լրացնել «հաստատությունում և» բառերով, «ազատված» բառից հետո լրացնել «(հեռացված)» բառով,


	
	Ընդունվել է:

	բ․ «տնօրենի» բառը փոխարինել «ղեկավարի» բառով՝ հաշվի առնելով այն հանգամանքը, որ մասնագիտական կրթական ծրագիր իրականացնող ուսումնական հաստատությունների ղեկավարների պաշտոնները կարող են ունենալ տարբեր անվանումներ, օրինակ՝ ռեկտոր և այլն,

	
	Ընդունվել է:

	գ․ «ընդհատած» բառից հետո հանել «,» կետադրական նշանը,


	
	Ընդունվել է:

	դ․ «երեխաները» բառից հետո «,» կետադրական նշանը փոխարինել «կամ» շաղկապով․

	
	Ընդունվել է:

	1) 2-րդ կետի 3-րդ ենթակետում՝
ա․ «Պարտադիր կրթությունից դուրս մնացած են համարվում» բառերը հանել,
բ․ «ում» բառը փոխարինել «որոնց» բառով,
գ․ «չեն» բառը փոխարինել «չի» բառով․

	
	Ընդունվել է:

	2) 3-րդ կետի՝
ա․ 1-ին ենթակետը շարադրել հետևյալ բովանդակությամբ․ 
«1) հաստատությունում կամ ՄՈՒՀ-ում հաշվառված, սակայն մեկ ամսվա ընթացքում առնվազն 6 աշխատանքային օր անընդմեջ կամ մեկ ամսվա մեջ առնվազն 10 աշխատանքային օր չհաճախած երեխաները.»․

	
	


Ընդունվել է:

	
բ․ 2-րդ ենթակետում անհասկանալի է, թե արդյո՞ք, եթե պատճառը ենթահամակարգում չի նշվում, ապա երեխան համարվում է պարտադիր կրթությունից դուրս մնալու ռիսկի խմբում գտնվող․

	
	Ընդունվել է, կետը խմբագրվել է:

	գ․ 3-րդ ենթակետը շարադրել հետևյալ խմբագրությամբ․
«3) հաստատություն կամ ՄՈՒՀ հաճախած, սակայն ծնողի (օրինական ներկայացուցչի) դիմում հիման վրա ուսումն արտերկիր մեկնելու նպատակով ընդհատած երեխաները։»․

	
	Ընդունվել է:

	3) 4-րդ կետում՝
ա․ «նախարարությանը» բառը փոխարինել «Նախարարությանը» բառով,
բ․ «հաստատությունում» բառից հետո «,» կետադրական նշանը փոխարինել «կամ» շաղկապով,
գ․ «յուրաքանչյուրն» բառը փոխարինել «յուրաքանչյուրին՝» բառով և կետադրական նշանով․

	
	Ընդունվել է:


Ընդունվել է:

Ընդունվել է:

	4) 5-րդ կետից հանել «(ՍԷԿՏ)» հապավումն ու կետադրական նշանները․

	
	Ընդունվել է:

	5) 7-րդ կետում «ՀՀ» հապավումը փոխարինել «Հայաստանի Հանրապետության» բառերով․

	
	Ընդունվել է:

	6) 12-րդ կետից հանել «է» օժանդակ բայը․

	
	Ընդունվել է:

	7) 13-րդ կետը շարադրել հետևյալ բովանդակությամբ․
«13) Սույն կարգի 12-րդ կետի 1-ին ենթակետով սահմանված դեպքերում գործընթացի իրականացման նկատմամբ վերահսկողական գործառույթը վերապահված է Կրթության տեսչական մարմնին՝ օրենսդրությամբ սահմանված պահանջներին և ընթացակարգերին համապատասխան:»․

	
	Ընդունվել է:

	8) 14-րդ կետում «պահանջի» բառը փոխարինել «պահանջների» բառով․

	
	Ընդունվել է:

	9) 15-րդ կետում «և (կամ)» շաղկապներն ու կետադրական նշանները փոխարինել «կամ» շաղկապով․

	
	Ընդունվել է:

	10) 19-րդ և 21-րդ կետերում «մարզպետների» բառից առաջ «ՀՀ» հապավումը փոխարինել «Հայաստանի Հանրապետության» բառերով․

	
	Ընդունվել է:

	11) 20-րդ կետում «համակարգ» բառը փոխարինել «ենթահամակարգ» բառով։

	
	Ընդունվել է:

	ՀՀ ներքին գործերի նախարարություն
	
	43/6/71559-25
20.03.2025

	Ի պատասխան Ձեր` 2025 թվականի մարտի 17-ի թիվ 01/09.1/7685-2025 գրության՝ ՀՀ ներքին գործերի նախարարությունում ուսումնասիրվել է «Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարելու մասին» ՀՀ կառավարության որոշման նախագիծը, որի վերաբերյալ առաջարկություններ և առարկություններ չկան։

	
	Ընդունվել է ի գիտություն:

	ՀՀ տարածքային կառավարման և ենթակառուցվածքների նախարարություն
	
	ԴԽ/15․2/9492-2025
20.03.2025

	«Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չկան։

	
	

	ՀՀ Արագածոտնի մարզպետի աշխատակազմ
	
	

	Առաջարկում ենք.
1․  2-րդ կետի 3-րդ մասում «սեպտեմբերի 7-ը» բառերը փոխարինել «սեպտեմբերի 10-ը» բառերով,
2․   7-րդ կետում «սեպտեմբերի 10-ը» բառերը փոխարինել «սեպտեմբերի 20-ը» բառերով։   


	
	
Ընդունվել է, նախագծում ժամկետների փոփոխություն է կատարվել:

	ՀՀ առողջապահության նախարարություն
	
	ԱԱ/03.2/9000-2025
21.03.2025

	«Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարելու մասին» ՀՀ կառավարության որոշման նախագծի (այսուհետ` Նախագիծ) վերաբերյալ հայտնում եմ հետևյալը.  
Նախագծի հավելվածի 8-րդ կետի 4)-րդ ենթակետում «երեխայի առաջնային բուժսպասարկման համապատասխան տարածքային կենտրոնների (այսուհետ՝ պոլիկլինիկա)» բառերը առաջարկվում է փոխարինել «երեխային առողջության առաջնային պահպանման ծառայություններ մատուցող հաստատության (այսուհետ` ԱԱՊ հաստատություն) բառերով, 
	
	





Ընդունվել է:

	11-րդ կետի 1)-ին ենթակետի և 12-րդ կետի «պոլիկլինիկա»  բառը փոխարինել «ԱԱՊ հաստատություն» բառերով:
	
	Ընդունվել է:

	Նախագծի 12-րդ կետի 2)-րդ  ենթակետում «չի կարելի է» բառերը խմբագրել: 

	
	Ընդունվել է:

	ՀՀ աշխատանքի և սոցիալական հարցերի նախարարություն
	
	
ՆՄ/ԳԽ-2/8228-2025
25.03.2025

	1. Հաշվի առնելով այն հանգամանքը, որ «Սոցիալական աջակցության մասին» 2024 թվականի հոկտեմբերի 24-ի ՀՕ-414-Ն օրենքի 3-րդ հոդվածի 1-ին մասի 22-րդ կետում առաջին անգամ օրենքի մակարդակով սահմանվել է «սոցիալական դեպքի վարում» հասկացությունը և նույն օրենքի 9-րդ հոդվածի 1-ին մասի 6-րդ կետի համաձայն՝ միասնական սոցիալական ծառայությունն իրականացնում է սոցիալական դեպքի վարում, բացառությամբ օրենքով նախատեսված դեպքերի, կրկին գտնում ենք, որ Նախագծի հավելվածի 15-րդ կետում անհրաժեշտ է չկիրառել «դեպքը վարողը ԽՀՄ» բառերը, այլ այն փոխարինել «դեպքի հետ աշխատող ԽՀՄ» կամ այլ բառերով։

	
	




Չի ընդունվել: «Սոցիալական աջակցության մասին» օրենքով սահմանված «սոցիալական դեպքի վարում» հասկացության հետ   բովանդակային կամ գործառույթային որևէ աղերս չունի սույն նախագծում կիրառվող «դեպքի վարում» հասկացությունը: Պարտադիր կրթությունից դուրս  մնացած երեխաների մասով յուրաքանչյուր դեպքի ամբողջական վարումն իրականացվում է ԽՀՄ-ի կողմից և չի սահմանափակվում անձի սոցիալական կարիքներով միայն: ԽՀՄ-ն է պատասխանատու դեպքի ամբողջական վարման և երեխայի՝ կրթության մեջ ընդգրկվելու պարագայում, դեպքի վարումն ավարտելու համար:

	2. Առաջարկում ենք Նախագծի հավելվածի 15-րդ կետը լրացնել հետևյալ նախադասությամբ՝ «Սոցիալական դեպքի վարման շրջանակում դեպքի հետ աշխատող ԽՀՄ-ն հանդիսանում է աջակցող ցանցի անդամ։», 







իսկ Նախագծի 15-րդ կետում «տեղեկացնում է» բառերը առաջարկում ենք լրացնել «(ծրագրային գործիքի միջոցով)» բառերով։

	
	
Սույն կարգում որևէ տեղ չի կիրառվում «աջակցող ցանց» եզրույթը, փոխարենը կիրառվում է կարգով սահմանված՝ «պատասխանատու և շահագրգիռ մարմիններ» ձևակերպումը:
Միևնույն ժամանակ, ելնելով վերչոգրյալից, սույն կարգի շրջանակներում ԽՀՄ-ն, բացի այն, որ պատասխանատու և շահագրգիռ մարմին է, համարվում է պարտադիր կրթությունից դուրս մնացած և դուրս մնալու ռիսկում գտնվող երեխաների  բացահայտման և կրթության մեջ ներառման դեպքերի վարող: 


Ընդունվել է, խմբագրվել է:

	3.    Առաջարկում ենք նաև Նախագծում ներառել ՀՀ կառավարության 2021 թվականի փետրվարի 11-ի N 154-Ն որոշման վերնագրի փոփոխման վերաբերյալ դրույթ․ անհրաժեշտ է, որ վերնագրում ևս ընդգրկվեն «, ինչպես նաև պարտադիր կրթությունից դուրս մնալու ռիսկում գտնվող» բառերը։

	
	Ընդունվել է, խմբագրվել է:

	4.	Նախագծի 8-րդ կետի 4-րդ ենթակետում առաջարկում ենք «երեխայի առաջնային բուժսպասարկման համապատասխան տարածքային կենտրոնների» բառերը փոխարինել «առողջության առաջնային պահպանման կենտրոնների» բառերով։

	
	Ընդունվել է մասնակի:

	5.	Նախագծի 20-րդ կետում «Պարտադիր կրթությունից դուրս մնացած և պարտադիր կրթությունից դուրս մնալու ռիսկում գտնվող երեխաների բացահայտման» էլեկտրոնային համակարգ,» բառերը առաջարկում ենք փոխարինել «էլեկտրոնային ենթահամակարգ,» բառերով, հաշվի առնելով, այն հանգամանքը, որ 3-րդ կետի 2-րդ ենթակետով նշվել է վերոնշյալ հասկացության հապավումը։


	
	Ընդունվել է, խմբագրվել է:

	ՀՀ արդարադատության նախարարություն
	
	/27.3/20042-2025
08.05.2025

	1. «Հայաստանի Հանրապետության կառավարության 2021 թվականի փետրվարի 11-ի N 154-Ն որոշման մեջ փոփոխություն կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) 1-ին կետով նախատեսվում է Հայաստանի Հանրապետության կառավարության 2021 թվականի փետրվարի 11-ի N 154-Ն որոշման վերնագրում «դուրս մնացած» բառերից հետո լրացնել «, ինչպես նաև պարտադիր կրթությունից դուրս մնալու ռիսկում գտնվող» բառերը: Նշված փոփոխությամբ պայմանավորված անհրաժեշտ է համապատասխան փոփոխություն նախատեսել նաև Հայաստանի Հանրապետության կառավարության 2021 թվականի փետրվարի 11-ի N 154-Ն որոշման 1-ին կետում:

	
	Ընդունվել է:

	2. Նախագծով նոր խմբագրությամբ շարադրվող հավելվածի (այսուհետ՝ հավելված) 2-րդ կետի 4-րդ ենթակետի համաձայն՝ 
Պարտադիր կրթությունից դուրս մնացած են համարվում 6-ից մինչև 19 տարին չլրացած` Սույն կետի 3-րդ ենթակետում նշված երեխաների տվյալները ինքնաշխատ եղանակով  հայտնվում են «Պարտադիր կրթությունից դուրս մնացած և պարտադիր կրթությունից դուրս մնալու ռիսկում գտնվող երեխաների բացահայտման» էլեկտրոնային ենթահամակարգի (այսուհետ` էլեկտրոնային ենթահամակարգ)՝ պարտադիր կրթությունից դուրս մնացած երեխաների ցանկերում:
Առաջարկում ենք հստակեցնել, թե երեխաների վերաբերյալ ինչ տվյալներ են ինքնաշխատ եղանակով հայտնվում էլեկտրոնային ենթահամակարգ: Բացի այդ, առաջարկում ենք նշված ենթակետը նախատեսել առանձին կետի տեսքով, քանի որ բովանդակային առումով առանձին կարգավորում է:

	
	Ընդունվել է:

	3. Հավելվածի 3-րդ կետում, ինչպես նաև մի շարք այլ կետերում կիրառվում է «մինչև 19 տարին չլրացած երեխաներ» ձևակերպումը: Նշված ձևակերպումն ունի վերանայման կարիք՝ նկատի ունենալով «Երեխաների իրավունքների մասին» օրենքի 1.1-րդ հոդվածի 1-ին մասի 1-ին կետը, համաձայն որի՝ երեխա է համարվում 18 տարին չլրացած յուրաքանչյուր ոք, բացառությամբ այն դեպքերի, երբ նա օրենքով սահմանված կարգով գործունակություն է ձեռք բերում կամ գործունակ է ճանաչվում ավելի վաղ: Բացի այդ, «Կրթության մասին» օրենքի 18-րդ հոդվածի 7-րդ մասի համաձայն՝ Հայաստանի Հանրապետությունում տասներկուամյա միջնակարգ կամ մասնագիտական կրթությունը պարտադիր է մինչև սովորողի 19 տարին լրանալը, եթե այդ իրավունքը չի իրացվել ավելի վաղ: (…):

	
	Ընդունվել է մասնակի: Սույն կետում, ինչպես նաև մնացած մի շարք այլ կետերում «երեխա» բառն իր բոլոր հոլովաձևերով և թվով փոխարինվել է «սովորող» բառով՝ հաշվի առնելով այն փաստը, որ, եթե խոսքը վերաբերում է որևէ ուսումնական հաստատությունում երբևէ հաշվառված երեխային, ապա վերջինս արդեն համարվում է սովորող, անգամ ուսումն ընդհատած լինելու պարագայում:

	4. Հավելվածի 5-րդ կետը սահմանում է, որ տարեկան 2 անգամ՝ փետրվար և հոկտեմբեր ամիսներին, Սահմանային էլեկտրոնային կառավարման տեղեկատվական համակարգի կողմից հաստատվում է պարտադիր կրթությունից դուրս մնացած երեխաների՝ Հայաստանի Հանրապետությունում լինելու կամ չլինելու փաստը, սակայն չի հստակեցվում, թե հիշյալ տեղեկությունները, ո՞ր մարմիններին է հասանելի լինելու, ինչպե՞ս (ո՞ր դեպքերում, ի՞նչ նպատակներով) են օգտագործվելու, այլ կերպ ասած՝ սահմանված չէ ՍԷԿՏ համակարգում այդ տվյալների ձևավորման և հետագա օգտագործման նպատակը և պայմանները։

	
	Ընդունվել է, կետը խմբագրվել է:

	5. Հավելվածի 8-րդ կետում անհրաժեշտ է հստակեցնել «աշխատող կողմերի գործողություններ» ձևակերպումը՝ պարզ թե, ինչ գործողություններին է վերաբերում կարգավորումը:

	
	Ընդունվել է, կետը խմբագրվել է:

	6. Հավելվածի 10-րդ կետը սահմանում է, որ Հաստատության, ՄՈՒՀ-ի  ղեկավարը նախնական հայտի ձևավորման պահից սկսած՝ 1 աշխատանքային օրվա ընթացքում հաստատում կամ փակում է նախնական հայտը՝ նշելով հաստատման կամ փակման պատճառները՝ երեխայի ծնողի (օրինական ներկայացուցչի) թղթային կամ էլեկտրոնային եղանակով ներկայացրած գրավոր բացատրագրի հիման վրա։ Այս դրույթից հետևում է, որ նախնական հայտի հաստատումը կամ փակումը պարտադիր կարգով պայմանավորվում է երեխայի օրինական ներկայացուցչի կողմից գրավոր բացատրագիր ներկայացնելու հանգամանքով։ Այս դրույթի կապակցությամբ հարկ է նշել, որ եթե երեխայի օրինական ներկայացուցիչը բացատրագիր չի ներկայացնում կամ նախնական հայտի ստեղծման պահից մեկ աշխատանքային օրվա ընթացքում օբյեկտիվորեն հնարավորություն չի ունենում բացատրագիր ներկայացնել, ապա ստացվում է, որ նման դեպքերում հնարավոր չի լինելու հաստատել կամ փակել նախնական հայտը։

	
	Ընդունվել է, կարգավորումը հստակեցվել է:
	

	7. Հավելվածի 13-րդ կետում «Կրթության մասին» օրենքի 18-րդ հոդվածի 7-րդ մասին կատարված հղումն անհրաժեշտ է վերանայել, քանի որ նշված մասի համաձայն՝ Հայաստանի Հանրապետությունում տասներկուամյա միջնակարգ կամ մասնագիտական կրթությունը պարտադիր է մինչև սովորողի 19 տարին լրանալը, եթե այդ իրավունքը չի իրացվել ավելի վաղ:
Միջնակարգ կրթությունը պետական ուսումնական հաստատություններում անվճար է, իսկ հիմնական կրթության հիմքով մասնագիտական ուսումնական հաստատություններում ուսումնառելու դեպքում անվճար և վճարովի կրթությունը կազմակերպվում է մրցութային հիմունքներով։
Պարտադիր տասներկուամյա միջնակարգ կրթության իրավունքի իրացման համար սույն հոդվածի 7-րդ մասի առաջին պարբերությունում նշված տարիքային սահմանափակումը չի տարածվում քրեակատարողական հիմնարկներում ազատազրկման ձևով պատիժ կրող այն դատապարտյալների վրա, որոնց պատժից ազատման ժամկետի լրանալուն կրթության իրավունքի իրացման վերաբերյալ գրավոր դիմում ներկայացնելու պահին մնացել է մեկ տարուց ավելի: Սույն պարբերությունում նշված անձինք իրենց ցանկությամբ կարող են իրացնել իրենց կրթության իրավունքը (միջնակարգ կրթություն ստանալ) Հայաստանի Հանրապետության պետական բյուջեի միջոցների հաշվին:
Վերոնշյալ դրույթից բխում է, որ երեխայի կրթության շարունակականությունն ապահովելու համար քայլեր ձեռնարկելու վերաբերյալ պահանջներ սահմանված չեն:

	
	Ընդունվել է, հղումը արվել է «Կրթության մասին» օրենքի բացառապես 39-րդ հոդվածի պահանջներին՝ հաշվի առնելով երեխայի պարտադիր կրթության ապահովման հարցում համայնքի լիազորություններն ու պարտականությունները:

	8. Հավելվածի 15-րդ կետը սահմանում է, որ հավելվածի 3-րդ կետի 2-րդ ենթակետով սահմանված դեպքերում ինքնաշխատ եղանակով ստեղծվում է հայտ, որը հասանելի է երեխայի բնակության վայրի ԽՀՄ-ին։ Տվյալ դեպքերում հայտերի ստեղծող է համարվում երեխայի բնակության վայրի ԽՀՄ-ն։ Այս իրավակարգավորման կապակցությամբ հարկ է նշել, որ Հավելվածի 10-րդ կետը հավելվածի 3-րդ կետի 2-րդ ենթակետով սահմանված դեպքի համար նախատեսել է հայտի ստեղծման ընթացակարգ, իսկ հավելվածի 13-րդ կետը սահմանել այդ ընթացակարգում ԽՄՀ-ի դերակատարությունը (վերջինիս կողմից կատարվող գործողությունները), իսկ եթե Հավելվածի 15-րդ կետը հանդիսանում է 13-րդ կետում նշված նախնական հայտի ընդունումից հետո վրա հասնող հաջորդ փուլի նկարագրությունը, ապա անհրաժեշտ է դա հստակ ձևակերպել, որպեսզի բացառվի հնարավոր տարընկալումները։  

	
	Ընդունվել է, նշված ենթակետի վերաբերյալ հղումը հանվել է Հավելվածի 16-րդ կետից/նախկին համարակալմամբ՝ 15-րդ կետից/:

	9. Հավելվածի 16-րդ կետում «սույն կարգով սահմանված գործողություններ»  ձևակերպման փոխարեն առաջարկում ենք հղում կատարել այն դրույթներին, որոնցով նախատեսված գործողությունները պետք է ձեռնարկվեն:

	
	Ընդունվել է, հղում է կատարվել կարգի համապատասխան կետին:

	10. Հավելվածի 17-րդ կետի համաձայն՝ բացված հայտը ԽՀՄ-ի կողմից փակվում է, եթե՝
1) ԽՀՄ-ն երեխային չի հայտնաբերում իր բնակության վայրում. 
2) Հաստատության տնօրենից կամ ՄՈՒՀ-ի ղեկավարից հավաստիանում է երեխայի կրթության շարունակականության ապահովման մասին: 
Այս կապակցությամբ հարկ է նկատի ունենալ, որ Հավելվածի 14-րդ կետի համաձայն՝ Էլեկտրոնային ենթահամակարգում յուրաքանչյուր դեպքը վարող ԽՀՄ-ն ունեցած տեղեկատվության հիման վրա նշումներ է կատարում դեպքի մանրամասների վերաբերյալ: Մշտադիտարկման արդյունքում, եթե ԽՀՄ-ն իր համայնքում չի հայտնաբերում երեխային կամ երեխային կրթություն վերադարձնելու համար արձանագրում է խոչընդոտներ, գրավոր դիմում է ներկայացնում Ոստիկանությանը: (…): 
Վերոնշյալը հիմք ընդունելով՝ առաջարկում ենք կարգավորումները համապատասխանեցնել միմյանց: 

	
	Ընդունվել է, համապատասխան կարգավորումները կատարվել են նախագծում:

	11. Հավելվածի 4-րդ, 6-րդ, 8-րդ և 21-րդ կետերը սահմանում են, որ Հավելվածի 7-րդ կետով սահմանված շահագրգիռ և պատասխանատու մարմիններին՝ իրենց լիազորությունների շրջանակում, հասանելի են դառնալու 6-ից մինչև 19 տարին չլրացած և որևէ հաստատությունում կամ ՄՈՒՀ-ում չհաշվառված երեխաների տվյալները (4-րդ կետ), հաստատության 9-րդ դասարանն ավարտած երեխաների կրթության շարունակականության կամ կրթության 3-րդ մակարդակում ընդգրկված չլինելու վերաբերյալ հաշվետվությունը (6-րդ կետ), բացված հայտերի մասին պատմությունը և աշխատող կողմերի գործողությունները (8-րդ կետ), 19-րդ կետով սահմանված նկարագրողական հաշվետվությունը (21-րդ կետ)։ Հիշյալ անձնական տվյալները Հավելվածի 7-րդ կետով սահմանված շահագրգիռ և պատասխանատու մարմիններին հասանելի դարձնելը ԱՏՊ օրենքի իմաստով համարվում է անձնական տվյալների մշակում, հետևաբար նման իրավակարգավորումներ նախատեսելը անհրաժեշտ է քննարկման առարկա դարձնել «Անձնական տվյալների պաշտպանության մասին» ՀՀ օրենքի (այսուհետ՝ ԱՏՊ օրենք) 5-րդ հոդվածով նախատեսված անձնական տվյալների համաչափության սկզբունքի և ԱՏՊ օրենքի 8-րդ հոդվածով սահմանված անձնական տվյալների մշակման իրավական հիմքերի պահանջներին համապատասխանության տեսանկյունից։ Հավելվածով նախատեսված նշված անձնական տվյալների մշակման (հասանելի դարձնելու) իրավական հիմք է հանդիսանում «Հանրակրթության մասին» օրենքի 29-րդ հոդվածի 1-ին մասի 18.1-ին կետը և դրա հիման վրա ընդունված կառավարության 2021 թվականի փետրվարի 11-ի N 154-Ն որոշումը։ ԱՏՊ օրենքի 8-րդ հոդվածի և 9-րդ հոդվածի 5-րդ մասի համաձայն՝ բոլոր այն դեպքերում, երբ անձնական տվյալների մշակումն իրականացվում է օրենքի հիման վրա, նման մշակումը օրենքով պետք է ուղղակիորեն նախատեսված լինի։ Անձնական տվյալների մշակման «օրենքով ուղղակիորեն նախատեսված լինելու» պահանջը նշանակում է, որ օրենքը կամ դրա հիման վրա ընդունված ենթաօրենսդրական նորմատիվ իրավական ակտն ուղղակիորեն և հստակ պետք է սահմանի անձնական տվյալների մշակման բոլոր բովանդակային պայմանները (օր՝ ո՞ր մարմինը, ո՞ր դեպքերում կամ ո՞ր լիaզորությունների իրականացման ընթացքում, ի՞նչ անձնական տվյալներ կարող է մշակել և այլն): Անձնական տվյալների մշակումն օրենքով ուղղակիորեն նախատեսված լինելու պահանջը նպատակ ունի օրենքի (ենթաօրենսդրական նորմատիվ իրավական ակտի) համար ապահովել այնպիսի որոշակիություն (ինչպես ԱՏՊ օրենքի 10-րդ հոդվածը ապահովում է համաձայնության հիման վրա անձնական տվյալների մշակման դեպքում), որ որևէ կասկած չմնա, որ օրենքը նախատեսել է այդ անձնական տվյալների մշակումը (փոխանցումը): Քննարկվող դեպքում անհրաժեշտ է, որ Հավելվածի 7-րդ մասում նշված մարմինների գործունեությունը կամ որոշակի իրավահարաբերությունները կարգավորող օրենքներով հստակ սահմանված լինի, որ տվյալ մարմինը իր այս կամ այն լիազորության իրականացման շրջանակում կարող է հասանելիություն ունենալ Հավելվածով նախատեսված քննարկման առարկա տվյալներին, իսկ եթե օրենքի մակարդակով դա նախատեսված չէ, ապա Հավելվածով պետք է հստակեցվի, թե 7-րդ մասում նշված յուրաքանչյուր մարմինն իր որ լիազորության իրականացման շրջանակում կարող է հասանելիություն ունենալ խնդրո առարկա տվյալներին (որպես օրինակ կարելի է դիտարկել «Բնակչության բժշկական օգնության և սպասարկման մասին» օրենքի 11-րդ հոդվածի 5-րդ մասը): Եթե օրենքի մակարդակով Հավելվածի 7-րդ մասում նշված մարմինների կողմից քննարկվող անձնական տվյալների մշակումը նախատեսված չէ, իսկ Հավելվածն ընդհանրական ձևով հղում է կատարում այդ մարմինների լիազորություններին, առանց դրանք հստակեցնելու, ապա Հավելվածի 7-րդ մասում նշված մարմիններին Հավելվածով նախատեսված անձնական տվյալները հասանելի դարձնելը խնդրահարույց է ԱՏՊ օրենքով նախատեսված անձնական տվյալների մշակումն օրենքով ուղղակիորեն նախատեսված լինելու պահանջի տեսանկյունից։
Միաժամանակ, քննարկման առարկա անձնական տվյալները Հավելվածի 7-րդ մասով նախատեսված մարմիններին հասանելի դարձնելու անհրաժեշտությունը պետք է գնահատել նաև ԱՏՊ օրենքի 5-րդ հոդվածով սահմանված անձնական տվյալների մշակման համաչափության սկզբունքի տեսանկյունից։ ԱՏՊ օրենքի 5-րդ հոդվածի 1-ին և 2-րդ մասերի համաձայն՝ անձնական տվյալներ մշակողը պարտավոր է անձնական տվյալները մշակել իր կողմից հետապնդվող նպատակի իրականացման տեսանկյունից անհրաժեշտ նվազագույն ծավալով, որից հետևում է, որ այն անձնական տվյալները, որոնք անհրաժեշտ չեն հետապնդվող նպատակին կամ առանց որոնց մշակողը հնարավորություն ունի հասնել հետապնդվող նպատակին, չպետք է մշակվեն (հասանելի դարձվեն)։
Համաչափության սկզբունքով սահմանված պահանջների համատեքստում անհրաժեշտ է նշել, որ Հավելվածի 7-րդ մասում նշված մարմիններին պետք է հասանելի դառնան միայն այն անձնական տվյալները, որոնք անհրաժեշտ և չափավոր են Հավելվածով սահմանված իրենց դերկատարման (իրենց կողմից կատարվող գործողությունների) համար։  Օրինակ, Հավելվածում որևէ նշում առկա չէ, թե ՀՀ տարածքային կառավարման և ենթակառուցվածքների նախարարությունը ինչ գործառույթներ է կատարելու, որից հնարավոր կլիներ գնահատել, թե ինչու է անհրաժեշտ խնդրո առարկա անձնական տվյալները վերջինիս հասանելի դարձնել, կամ ոստիկանության դերակատարումը նշված է Հավելվածի 14-րդ կետում, որում նկարագրված է նաև իր կողմից իրականացվող միջոցառումների համար անհրաժեշտ տեղեկությունները և դրանց փոխանցման կարգը, նման պարագայում պարզ չէ, թե ինչու են խնդրո առարկա տեղեկությունները ինքնին հասանելի դարձվելու ոստիկանությանը, կամ Հավելվածի 19-րդ կետում նշվում է, որ նկարագրողական հաշվետվությունը ներկայացվելու է Երևան քաղաքում՝ Երևանի քաղաքապետարանի աշխատակազմին, Հայաստանի Հանրապետության մարզերում՝ տվյալ մարզի մարզպետի աշխատակազմին, իսկ 20-րդ կետը մանրամասնում է վերջիններիս կողմից այդ հաշվետվության հետ կատարվող գործողությունները, այդ դեպքում պարզ չէ, թե Հավելվածի 7-րդ կետում նշված այլ մարմիններին կամ դրանցից որոշներին ինչու պետք է նկարագրողական հաշվետվությունը հասանելի դառնա, կամ մի մարզպետարանի աշխատակազմը ինչու պետք է հասանելիություն ունենա մեկ այլ մարզի տարածքում հաշվառված երեխայի անձնական տվյալներին, երբ այդ երեխայի մասով որևէ գործողություններ չի կատարելու և այլն։  


	
	Նախագծի 8-րդ կետով սահմանվում է, որ «էլեկտրոնային ենթահամակարգ մուտք գործելու համար, բացի տվյալ հաստատությունից, ՄՈՒՀ-ից, ԿՏԱԿ-ի կողմից հաշիվներ են տրամադրվում նաև շահագրգիռ և պատասխանատու մարմիններին:»: 
   Նախկինում այդ գործընթացն իրականացվում էր թղթային կամ էլեկտրոնային եղանակով, ինչն ավելի ռիսկային էր: Ներկայում անձնական հաշիվներ են տրամադրվում շահագրգիռ և պատասխանատու մարմինների այն անձանց, ովքեր այս կամ այն գործընթացի անմիջական պատասխանատուն են: Տվյալների տրամադրումն այդ դեպքերում իրականացվում է բացառապես իրավաչափ հիմքով՝ սահմանված ընթացակարգերի և տեխնիկական անվտանգության մեխանիզմների կիրառմամբ: Այսինքն՝ անձնական տվյալների պաշտպանությունն արդեն իսկ երաշխավորվում է գործող իրավակարգավորումներով և համապատասխան տեխնիկական լուծումներով: 
  Բացի այդ, որոշ շահակից մարմինների կողմից որոշումների ընդունումը և իրենց գործառույթների պատշաճ իրականացումը հաճախ պահանջում է տվյալների ամբողջական համատեքստի ըմբռնում, ինչը հնարավոր չէ ապահովել խիստ սահմանափակ տվյալների տրամադրման դեպքում: Հատկապես, երբ տվյալները վերաբերում են դեպքերի ու գործընթացների փոխկապակցված բնույթին, դրանց ամբողջական և համակարգված հասանելիությունը կարևոր է հիմնավորված լուծում գտնելու համար: 
Բացի այդ, անձնական տվյալների տրամադրումն ու մշակումը կարող են իրականացվել, եթե դրանք իրավաչափ են, անհրաժեշտ և համաչափ՝ տվյալ պետական մարմնի գործառույթների իրականացման նպատակով: 
  Նախագծով առաջարկվող կարգավորումները համապատասխանում են ինչպես օրենսդրությանը, այնպես էլ անձնական տվյալների պաշտպանության հիմնական սկզբունքներին:

	Տեսչական մարմինների աշխատանքների համակարգման գրասենյակ
	
	

	1.Հավելված 3-րդ կետում «7-9» թվերը փոխարինել «6-9» թվերով: Հիմք ընդունելով «Կրթության բնագավառի տեսչական վերահսկողության մասին» օրենքի 5-րդ հոդվածի 1-ին մասի 2-ր կետի ը) պարբերության պահանջը առ այն, որ՝ տեսչական մարմինն իր նպատակների և խնդիրների իրականացման համար Հայաստանի Հանրապետության օրենքներով սահմանված կարգով իրականացնում է վերահսկողություն հանրակրթական ուսումնական հաստատություն ընդգրկված և պարտադիր կրթությունից դուրս մնացած, ինչպես նաև պարտադիր կրթությունից դուրս մնալու ռիսկում գտնվող երեխաներին բացահայտելու և հանրակրթական ուսումնական հաստատություն ընդգրկելու գործողություններ, այդ թվում՝ սահմանված ժամկետից ուշ ընդգրկվող երեխաների կրթություն կազմակերպելու գործընթաց նկատմամբ:

	
	Ընդունվել է, խմբագրվել է:

	2. Հավելվածի 14-րդ կետով սահմանված է, որ էլեկտրոնային ենթահամակարգում պարտադիր կրթությունից դուրս մնալու ռիսկում գտնվող սովորողների վերաբերյալ նախնական հայտը ստանալուց հետո սովորողի բնակության վայրի ԽՀՄ-ն 3 աշխատանքային օրվա ընթացքում ընդունում է հայտը և օրենսդրությամբ իրեն վերապահված լիազորությունների շրջանակում քայլեր ձեռնարկում սովորողի կրթության շարունակականությունն ապահովելու համար՝ համաձայն «Կրթության մասին» օրենքի 39-րդ հոդվածի պահանջների, մինչ դեռ հարկ է նշել, որ Հայաստանի Հանրապետության կառավարության 2016 թվականի հունիսի 2-ի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» N 631 որոշման 9-րդ կետի 5-րդ ենթակետով, որը սահմանվում է ԽՀՄ-ի կողմից բացահայտման ենթակա հարցերի շրջանակը, երեխայի արտերկիր չմեկնելու վերաբերյալ փաստը բացահայտելու իրավասություն և սովորողի կրթության շարունակականությունն ապահովելու վերաբերյալ լիազորություններ վերապահված չէ: 
Ելնելով վերոշարադրվածից՝ Նախագծով առաջարկվող կարգավորումների՝ գործնական իրացումն ապահովելու նպատակով առաջարկում եմ կամ վերանայել Նախագծի մեջբերված կարգավորումները, կամ Կառավարության 2016 թվականի հունիսի 2-ի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» N 631 որոշմամբ ԽՀՄ-ին վերապահել համապատասխան լիազորություներ։ 



	
	[bookmark: _GoBack]Նախագծի 14-րդ կետի սահմանման համար հիմք է հանդիսացել Հայաստանի Հանրապետության կառավարության 2016 թվականի հունիսի 2-ի «Խնամակալության և հոգաբարձության մարմինների կանոնադրությունը հաստատելու և Հայաստանի Հանրապետության կառավարության 2011 թվականի փետրվարի 24-ի N 164-Ն որոշումն ուժը կորցրած ճանաչելու մասին» N 631 որոշման 9-րդ կետի 15-րդ ենթակետը, որով սահմանվում է, որ Խնամակալության և հոգաբարձության մարմինները Հայաստանի Հանրապետության օրենքով սահմանված դեպքերում՝ կատարում են համայնքում երեխաների իրավունքների և շահերի պաշտպանության վիճակի մշտադիտարկում՝ ընդհանուր առմամբ և համայնքում բնակվող այն ընտանիքների հայտնաբերում, որոնցում առկա է երեխայի իրավունքների կամ շահերի խախտման վտանգ և այդ ընտանիքներում ապրող երեխաների իրավիճակի հատուկ մշտադիտարկում՝ տարածքային կենտրոնների, հանրակրթական ուսումնական հաստատությունների, երեխաների խնամք և պաշտպանություն իրականացնող հաստատությունների, ինչպես նաև Հայաստանի Հանրապետության մարզպետարանների, իսկ Երևանում՝ Երևանի քաղաքապետարանի հետ համագործակցությամբ, ընդ որում մշտադիտարկման ժամկետները և հաճախականությունը սահմանվում են ըստ կարիքի՝ ելնելով իրավիճակից, որի մասին ամեն երեխայի համար ընդունվում է առանձին որոշում, իսկ դրանց արդյունքները, ըստ անհրաժեշտության, կարող են ներկայացվել և քննարկվել երեխաների իրավունքների պաշտպանության ազգային հանձնաժողովում:



	
	
	



